
Tayanch soʻzlar: Persica vulgaris Mill., oddiy shaftoli barglari, mikrobiologik tozalik, sifat nazorati, MAMAFO     

(Mezofil aerob va fakultativ-anerob mikroorganizmlar) sanitariya-gigiyena koʻrsatkichlari, xavfsizlik. 

Rezyume. Mazkur ilmiy ish oddiy shaftoli (Persica vulgaris Mill.) barglarining mikrobiologik tozaligini tahlil qilishga 

bagʻishlangan. Tadqiqotning dolzarbligi dori-darmon xomashyosi va oʻsimlik asosidagi mahsulotlarning xavfsizligini 

taʼminlash, ulardagi mikroflorani oʻrganish hamda sanitariya-gigiyena talablariga muvofiqligini baholash zaruriyati bilan 

belgilanadi. Ish davomida shaftoli barglari namunalarida mavjud boʻlgan mikrobiologik koʻrsatkichlar aniqlanib, mavjud 

meʼyoriy talablar asosida tahlil qilindi. Tadqiqot natijalari oʻsimlik xomashyosining sifatini oshirish va uni amaliyotda  

xavfsiz qoʻllash boʻyicha ilmiy asoslangan tavsiyalar ishlab chiqishga xizmat qiladi. 

Ключевые слова: Persica vulgaris Mill., листья обыкновенного персика, микробиологическая чистота, контроль 

качества, МАФАнМ (мезофильные аэробные и факультативно-анаэробные микроорганизмы), санитарно-

гигиенические показатели, безопасность. 

Резюме. Данная научная работа направлена на анализ микробиологической чистоты листьев обыкновенного 

персика (Persica vulgaris Mill.). Актуальность исследования обусловлена необходимостью обеспечения               

безопасности лекарственного сырья и продукции растительного происхождения, изучения их микрофлоры, а также 

оценки соответствия санитарно-гигиеническим требованиям. В ходе работы в образцах листьев персика были 

определены имеющиеся микробиологические показатели и проведен их анализ на основе действующих             

нормативных требований. Результаты исследования служат разработке научно обоснованных рекомендаций по 

повышению качества растительного сырья и его безопасному применению на практике. 

Key words: Persica vulgaris Mill., common peach leaves, microbiological purity, quality control, TAMC (Total     

Aerobic Mesophilic and Facultative Anaerobic Microorganisms) sanitary and hygienic indicators, safety. 

Summary. This scientific work is dedicated to a comprehensive analysis of the microbiological purity of common 

peach (Persica vulgaris Mill.) leaves. The relevance of the study is determined by the necessity to ensure the safety of   

medicinal raw materials and plant-based products, examine their microflora, and evaluate their compliance with sanitary 

and hygienic requirements. During the research, the microbiological parameters present in the peach leaf samples were 

identified and analyzed based on established regulatory standards. The findings serve to improve the quality of plant raw 

materials and develop scientifically grounded recommendations for their safe practical application. 

 

Kirish. Dori vositalarni ishlab chiqarish uchun 

xomashyo sifatida dorivor o‘simliklardan keng 

foydalaniladi. Dorivor o‘simliklar turli xil zararli omillarda 

va ekologik muhitlarda o‘sganligi sababli turli bakteriyalar, 

zamburug‘lar, viruslar va ifloslantiruvchi moddalar 

tashuvchisi hisoblanadi. Shuning uchun dori vositalar va 

biologik faol qo‘shimchalarni ishlab chiqarishdan 

iste’molchiga yetib borguniga qadar bo‘lgan barcha 

bosqichlarda, ularning sifatini ta’minlash to‘g‘ridan-to‘g‘ri 

mikrobiologik parametrlarga bog‘liq.                                   

Hozirgi kunda dori vositalarini ishlab chiqishda GMP 

(Good Manufacturing Practice), ya’ni yaxshi ishlab 

chiqarish amaliyoti qoidalariga rioya qilish majburiy 

hisoblanadi, jumladan ushbu standartda keltirilgan muhim 

ko‘rsatkichlardan biri bu mikrobiologik tozalikdir [1, 2]. 

Tadqiqot maqsadi. Mazkur ilmiy tadqiqotning asosiy 

maqsadi O‘zbekiston Respublikasi hududida o‘sadigan va 

yetishtiriladigan oddiy shaftoli (Persica vulgaris Mill.) 

barglarini mikrobiologik tozalik ko‘rsatkichlarini amaldagi 

Davlat farmakopeyasi talablari asosida chuqur tahlil qilish, 

olingan xomashyoning sanitariya-gigiyena xavfsizligini 

ta’minlash hamda tibbiyot va farmatsevtika amaliyotida 

xavfsiz qo‘llash bo‘yicha ilmiy asoslangan xulosalar hamda 

tavsiyalar ishlab chiqishdan iborat. 

Material va usullar. Tadqiqot obyekti sifatida 

Qoraqalpog‘iston Respublikasining Qo‘ng‘irot hududida 

tabiiy holda o‘sadigan hamda madaniy tarzda 

yetishtiriladigan oddiy shaftoli (Persica vulgaris Mill.) 

barglari tanlandi. Xomashyoni tayyorlash, quritish va 

saqlash ishlari dorivor o‘simlik xomashyosiga qo‘yiladigan 

umumiy farmakopeya talablariga muvofiq amalga     

oshirildi. 

Mikrobiologik tahlillar O‘zbekiston Respublikasi Davlat 

farmakopeyasi (I jild) hamda xalqaro standartlashtirilgan 

sanitariya-mikrobiologik usullar asosida zamonaviy 

jihozlangan laboratoriyada amalga oshirildi [3-5]. 

Xomashyoning mikrobiologik tozaligini baholash 

jarayonida quyidagi bosqichlar bajarildi: 

1. Namunalardan suspenziya tayyorlash: barg 

namunalaridan ma’lum miqdorda tortib olinib, sterillangan 

fiziologik eritma yoki peptonli suvda dastlabki o’n karrali 

suyultirmalar (serial dilutions) tayyorlandi. 

2. Mezofil aerob va fakultativ-anerob 

mikroorganizmlar (MAMAFO) sonini aniqlash: ekish 

usuli yordamida ozuqa muhitlariga (masalan, go‘sht-

peptoton agari) namunalardan ekish amalga oshirildi.     

Belgilangan haroratda (odatda 30–35 °C) inkubatsiya     

qilingandan so‘ng, o‘sgan koloniyalar soni hisoblandi. 

3.  Mog‘or va achitqi zamburug‘larini aniqlash: 

zamburug‘lar va achitqilarni o‘stirish hamda ularning    

sonini hisoblash uchun maxsus kislotali ozuqa muhitlaridan 

(Saburo agari) foydalanildi. 

4. Patogen mikroflorani aniqlash (Selektiv tahlillar): 

Escherichia coli bakteriyalarini aniqlash uchun Endo 

agari yoki Eozin-metilen ko‘k agari qo‘llanildi.          

Staphylococcus aureus turini aniqlash maqsadida sarig‘ 

tuzli agar (Manitol-salt agar) ishlatildi. Pseudomonas    

aeruginosa va Salmonella bakteriyalarini aniqlash uchun 

esa o‘ziga xos boyitish muhitlari hamda selektiv              

differensial muhitlarga ekish va ularning biokimyoviy 

xususiyatlarini o‘rganish usullari bajarildi. Tadqiqot 

davomida olingan barcha natijalar statistik ishlov berish 

usullari yordamida tahlil qilindi. 

Muhokoma. O‘zbekiston Respublikasi Davlat 

farmakopeyasining 2.6.12 qismida keltirilgan usul bo‘yicha 

oddiy shaftoli (Persica vulgaris Mill.) barglarining 

mikrobiologik tozaligini aniqlash natijalari 1-jadvalda 

keltirildi. 

1-jadval. Oddiy shaftoli (Persica vulgaris Mill.)         

barglarining mikrobiologik tozaligini aniqlash natijalari 

1-jadvaldagi maʼlumotlardan koʻrinib turibdiki, oddiy 

shaftoli (Persica vulgaris Mill.) barglarining mikrobiologik 

tozaligi Oʻzbekiston Respublikasi Davlat farmakopeyasi 

talablari meʼyorlariga toʻliq javob beradi: aerob 

bakteriyalarning umumiy soni 100 KOE/g dan, achitqi va 

mogʻor zamburugʻlarining umumiy soni esa 10 KOE/g dan 

oshmasligi talab etilsa, tahlil natijalarida bu koʻrsatkichlar 

10 KOE/g dan kam ekanligi aniqlandi. Shuningdek, 

namunalarda Staphylococcus aureus, Escherichia coli, 

Salmonella va Pseudomonas aeruginosa bakteriyalari 

mavjud emasligi (aniqlanmagani) ma’lum boʻldi. 

Xulosa. Oddiy shaftoli barglari xomashyosining 

mikrobiologik koʻrsatkichlari amaldagi Davlat 

farmakopeyasi talablariga toʻla javob berishi aniqlandi. 

Aerob bakteriyalar hamda achitqi va mogʻor 

zamburugʻlarining miqdori belgilangan meʼyoriy 

talablardan past ekanligi, yaʼni xavfsiz darajada ekanligi 

isbotlandi. Xomashyo tarkibida Staphylococcus aureus, 

Escherichia coli, Salmonella va Pseudomonas aeruginosa 

kabi shartli-patogen va patogen mikroorganizmlar 

aniqlanmadi, bu esa xomashyoning mikrobiologik jihatdan 

toza ekanligini koʻrsatadi.Olingan natijalar oddiy shaftoli 

barglarini yangi istiqbolli farmatsevtik xomashyo sifatida 

tibbiyot va farmatsevtika amaliyotida xavfsiz qoʻllash 

uchun toʻla asos boʻlib xizmat qiladi. 

